
KATA PENGANTAR 

Berkat izin dan rahmat Allah, buku yang berjudul MEMAHAMI 
FENOMENA AKHIR ZAMAN ini dapat disempurnakan pada hari 
Jumaat 30 April 2021/18 Ramadhan 1442 H. Buku ini ditulis ketika 
wabak Covid-19 mula melanda wilayah Wuhan, Cina pada bulan 
Disember 2020. Saat menyelesaikan tulisan ini, kes Covid-19 di seluruh 
dunia telah melonjak kepada 137, 2 juta kes, dengan angka kematian 
mencapai tiga juta orang. Kes Covid-19 ini merupakan satu musibah 
terbesar di abad ini, ia merupakan salah satu tanda kiamat yang paling 
fenomenal. 

Buku ini merungkaikan fenomena akhir zaman, di mana situasi 
dunia sekarang benar-benar telah berada di penghujung usia. Secara 
hujah, semua tanda-tanda kecil kiamat telah bermunculan dan telah 
memenuhi planet bumi ini. Buku ini merungkaikan dua tanda kiamat 
akan segera menimpa seluruh alam ini, iaitu tanda kecil dan tanda besar. 
Kedua tanda ini, dijelaskan secara tekstual dan inspiratif dalam banyak 
hadis. Berdasarkan informasi hadis, hampir seluruh tanda-tanda kecil 
kiamat akan terjadi telah terbukti hari ini. Semak hadis-hadis sahih dalam 
buku ini. Sementara sepuluh tanda besar kiamat akan datang, iaitu: (1) 
al-Dukhan, (2) keluarnya Dajjal, (3) Imam Mahdi, (4) turunnya Nabi 
Isa, terjadinya tiga gerhana secara serentak (5) di timur, (6) barat dan 
(7) jazirah Arab; (8) terbitnya matahari dari sebelah barat, (9) keluarnya 
binatang melata, (10) keluarnya Yakjuj Makjuj. Dari sepuluh tanda itu, 
satupun belum ada yang muncul. Walau bagaimanapun, semua tanda-
tanda kecil itu semakin hampir untuk menggiring kepada tanda-tanda 
besar. 

Tujuan buku ini ditulis untuk memberi maklumat penting 
kepada semua orang Islam keperluan kita beriman kepada hari 
kiamat. Hakikatnya, jika beriman kepada hari kiamat itu diiringi ilmu 
yang cukup mengenai hadis-hadis sahih dan al-Quran, diyakini akan 
menambah keimanan kepada Allah. Kesannya adalah orang-orang 
Islam akan rajin mengerjakan ibadah, amal salih dan menggandakan 
pelbagai kebaikan. Takut dengan bencana hari kiamat, azab kubur dan 
azab api neraka mendorong orang-orang Islam untuk menjadi mukmin 
yang sejati. Bukan Muslim yang abal-abal, atau Muslim KTP. 

Sebagai seorang ilmuwan, penulis merasa bertanggungjawab 
untuk mencurahkan sedikit ilmu yang ada; moga-moga dengan 
membaca buku ini sekurang-kurangnya dapat membantu pembaca untuk 
memahami hakikat hari kiamat dan tanggungjawab hidup kita sebagai 
manusia. Ingat! sehebat manapun kita, setinggi apapun kedudukan 
kita, sebesar manapun kekayaan dan kuasa kita; itu semua tidak akan 
membantu diri kita setelah nyawa berpisah dengan badan kita. Yang 
dapat membantu hanya amal dan kebaikan semasa hidup. Tidak salah 
menggapai kemewahan dan kesenangan hidup di dunia, tetapi iringilah 
itu semua dengan sifat dermawan, sifat takwa dan tawaduk, insya-
Allah, ia akan menjadi catatan amal salih kita. 

Bagi perbaikan kandungan buku ini, semua kritikan yang 
konstruktif dari alim-ulama dan ilmuwan sangat dialu-alukan. Semoga 
dengan kritikan yang ikhlas akan menjadi salah satu amal salih kepada 
kritikus. Apabila wujudnya kelemahan kandungan buku ini, hanya 
kepada Allah penulis berserah diri dan beristighfar, semoga kelemahan 
dan kealfaan itu semua tidak menjadi frasa dosa, melainkan menjadi 
rahmat Allah untuk penulis. 

Sebagai dedikasi, penulis merakamkan persembahan yang 
seagung-agungnya kepada ibunda tercinta, Utin Aida Binti Gusti 
Mustafa Achmad dan almarhum ayahnda Abang Yaman, semoga 
titisan pahala buku ini juga mencurah kepada arwah. Penulis juga 
merakamkan dedikasi kepada insan-insan istimewa khasnya untuk isteri 
tersayang Jaminah Binti Haji Saidi dan anak-anak yang salih-salihah: 
(1) Puteri Nur Izamiah, (2) Abang Muhammad Ahlul Rakyi, (3) Abang 
Muhammad Ahlul Badri, dan (4) Puteri Nur Izzah. Semoga berkat cinta 
kasih anak-anak yang ikhlas ini  boleh menghantar kejayaan hidup di 
dunia dan di akhirat. Amin.

       UNIMAS, Jumaat 30 April  2021/18 Ramadhan 1442 H

DR. ABANG ISHAR BIN ABANG YAMAN, Ph.D

BAB 1
PERSPEKTIF KIAMAT

SEKULARISME
Istilah sekular adalah suatu konsep kerajaan atau entiti lain yang harus 
wujud secara berasingan atau terlepas dari agama, atau kepercayaan 
agama. Peranan agama tidak diperlukan dalam fahaman sekular. Oleh 
sebab itu, setiap individu yang mengamalkan sistem sekular dalam 
pentadbiran, atau kepercayaan atau nilai-nilai, maka mereka tidak 
mahu menggunakan ajaran agama sebagai asas pemikiran dan tindakan 
mereka. Setiap aktiviti seharian manusia terlepas dari ajaran agama 
dan nilai-nilai kepercayaan dalam agama. Fahaman sekularisme adalah 
sebuah fahaman yang diasaskan oleh pemikir Barat bagi tujuan untuk 
pengurusan kerajaan dan pelbagai urusan kepimpinan organisasi. 

Tokoh pertama sekularisme adalah George Jacob Holycake (1817-
1906), beliau berbangsa Inggeris yang telah berjaya memperkenalkan 
fahaman sekularisme di Inggeris. Dalam satu segi, sekluarisme berusaha 
memberikan hak untuk menjadi bebas dari peraturan-peraturan dan 
ajaran agama. Kebebasan menjadi keutamaan topik sekularisme dalam 
melaksanakan aktiviti kehidupan, menjalani cara-cara kehidupan dan 
melaksanakan pelbagai sistem nilai yang keluar dari ajaran agama. 
Menurut konsep sekularisme George Jacob, kebebasan juga diterapkan 
kepada semua rakyat untuk memilih agama yang dianutnya berdasarkan 
kesukaan, atau kehendak individu itu sendiri. Dari segi lain, sekularisme 
merujuk kepada pandangan bahawa aktiviti dan keputusan individu, 
terutama yang berpolitik, harus berasaskan kepada bukti dan fakta yang 
tidak berat sebelah dengan pengaruh keyakinan atau mana-mana agama. 

Dari segi objektif, fahaman sekularisme diperkenalkan di Eropah 
bertujuan untuk menyelamatkan bangsa Eropah dari kehancuran akibat 
konflik agama yang sengit dan pertumpahan darah antara kelompok 

agama dan ahli-ahli sains. Fakta sejarah menunjukkan bahawa Eropah 
telah dikuasai oleh gereja menerusi empayar Roma yang berlandaskan 
agama Kristian. Gereja memerintah sebahagian besar Eropah dengan 
sistem pemerintahan kuku besi. Gabungan kuasa politik dan kuasa 
keagamaan telah memberi pemimpin agama kekuatan yang luar biasa 
untuk menindas rakyat, merampas harta benda mereka, dan mengawal 
kehidupan beragama dengan menggunakan paksaan.

Kekejaman pihak gereja telah melahirkan satu gerakan tindak 
balas yang bermula pada tahun 1517 M. Lantaran untuk memperbaiki 
keadaan dan mengurangkan kuasa gereja ini, maka lahirlah fahaman 
sekularisme sehingga melahirkan gerakan reformasi. Gerakan 
reformasi ini ternyata telah berjaya membebaskan umat Kristian 
daripada genggaman kuasa gereja yang bersikap absolut ketika itu. 
Gerakan reformasi dalam Kritian ini menyebabkan dunai Kristian 
berpecah kepada beberapa fahaman baharu, di antaranya fahaman 
Protestan yang diasaskan oleh Marthin Luther, Metodis, Anglikan dan 
Calvinism yang sentiasa bercanggah sesama sendiri. Bahkan sehingga 
kini, percanggahan pemikiran dan konsep ketuhanan masing-masing 
aliran ini masih amat ketara. 

Situasi ini diburukkan lagi dengan terbentuknya negara-negara 
berdaulat yang berlandaskan sesuatu dominasi agama Kristian yang 
kemudiannya dijadikan agama rasmi negara. Keadaan ini menyebabkan 
berlakunya peperangan agama yang amat dahsyat di Eropah selama 150 
tahun dari awal abad ke-15 hingga pertengahan abad ke-17. Sejarah hitam 
yang dilalui Eropah  sekian lama  telah menyebabkan para cendikiawan 
untuk mengasingkan agama dari sistem politik. Maka dari sinilah lahir 
fahaman sekularisme bagi bangsa Eropah untuk menyelamatkan benua 
itu dari api kebinasaan agama yang dinyalakan oleh pelbagai golongan 
agama sendiri. Berdasarkan fakta ini, ‘menunjukkan bahawa fahaman 
sekularisme lahir bukan untuk menguburkan agama atau untuk 
menewaskan umat Islam. Namun ia dibentuk sebagai tindak balas dan 
kepentingan yang dirasakan perlu demi kebaikan agama dan negara’ 
(Mohammad Alami Musa, Berita Harian, 16 Julai 2018). 

Dari segi sejarah, sekularisme mendapat akar pemikiran dari ahli 
falsafah  Yunani seperti Marcus Aurelius dan Epicurus. Sementara di 
zaman pencerahan, seperti Baron d’Holbach, Denis Diderot, Voltaire, 
John Locke, James Medison, Thomas Jefferson dan Thomas Paine. 
Manakala tokoh dari kalangan pemikir bebas, agnostic dan ateis seperti 

Bettran Russell dan Robert Ingersoll. 
Tujuan perdebatan mengenai sekularisme ialah sebagai satu 

sokongan kepada konsep bernegara dan pemerintahan di Eropah. 
Laikisme Eropah, misalnya didebatkan secara panjang bahawa 
sekularisme adalah suatu gerakan terhadap amalan modernisasi. Untuk 
mencapai cita-cita sekularisme itu, maka semua apa sahaja jenis 
keyakinan dan agama harus disingkirkan jauh-jauh dari pemerintahan. 
Gerakan modernisasi ini harus dijauhkan dari nilai-nilai keagamaan 
tradisional, yang digelar sebagai sekularisasi. Jenis sekularisme ini pada 
suatu tahap sosial atau berfalsafah, telah sering bermunculan sementara 
mengekalkan suatu gereja negara rasmi atau sokongan agama-agama 
lain. Di Amerika Syarikat, sesetengah berdebat bahawa sekularisme 
negara telah berkhidmat pada sekadar yang lebih besar untuk melindungi 
agama dari gangguan-gangguan kerajaan; sementara sekularisme pada 
suatu tahap sosial adalah lebih prevalen. Demikian juga dalam sebuah 
negara, gerakan politik berlainan menyokong sekularisme untuk tujuan 
lain, atau tujuan tertentu. 

Sekularisme sering kali dikaitkan dengan zaman kesedaran di 
Eropah yang memainkan satu peranan utama dalam budaya Eropah. 
Prinsip sekularisme ialah pemisahan antara gereja dan negara. Walaupun 
fahaman dan amalan sekularisme berkembang pesat di Barat, dan telah 
menjadi satu falsafah dan entiti masyarakat Eropah. Namun di dunia 
Islam juga terdapat zaman pertengahan dan amalan sekularisme.  

Oleh sebab itu, sebahagian dengan kepercayaan pemisahan gereja 
dan negara; ahli sekular lebih suka ahli politik membuat keputusan 
untuk sekular daripada alasan agama. Dalam konteks ini, keputusan 
dasar mengenai topik seperti pengguguran, perancangan kelahiran anak, 
penyelidikan sel embrio, perkahwinan sama jantina dan pendidikan 
seks difokus secara ketara oleh para pertubuhan yang sekular Amerika 
seperti Center for Inquiry. 

Khas kaum Kristian amat menyokong sebuah negara sekular. 
Mereka mengakui bahawa tidak menimbulkan sebarang masalah 
sekiranya meniadakan agama dalam setiap urusan pemerintahan dan 
negara. Mereka bersedia mengakui tanggapan atau pandangan pada 
ajaran Bible, khususnya pernyataan Jesus. Oleh sebab itu, berikanlah 
kepada Qaesar apa yang menjadi kepunyaan Qaesar.  Demikian juga 
sebaliknya, diberikan kepada Tuhan, apa yang menjadi kepunyaan 
Tuhan. Substansi pemikiran seperti ini yang menjadi ciri utama 

fahaman sekularisme dalam melaksanakan aktiviti pemerintahan dan 
menjalankan aktiviti kehidupan seharian. 

Dalam konteks individu Muslim, fahaman sekular  bersifat 
keperluan peribadi dan kebebasan bertindak. Seorang individu Muslim 
yang sekular, cenderung memilih demokrasi sekular yang modern, 
kemudian mereka memisahkan agama dan negara secara berasingan. 
Faham sekular seperti ini amat bertentangan dengan fahaman Islam 
sebagai satu gerakan politik. Seorang Muslim yang sekular biasanya 
masih mengerjakan Islam secara peribadi tetapi tidak bersetuju 
penguatkuasaan Undang-Undang Syariah dalam masyarakat. Terdapat 
banyak negara dan bangsa yang sekular walaupun tinggal di sebuah 
negara Islam, atau negara Islam yang sekular yang sebahagian besar 
penduduknya beragama Islam tetapi menganut sistem pemerintahan 
yang sekular. 

Sekularisme dalam masyarakat Islam juga terpengaruh dengan 
falsafah sekular yang diamalkan di Barat. Menurut individu-individu 
Muslim yang sekular, pemisahan agama dari semua hal-hal ukhrawi 
mesti dilakukan, kerana agama tidak mempunyai ruang untuk mengatur 
hal pemerintahan dan politik. Lantaran itu, undang-undang Islam 
tidak relevan digunapakai mengatur hal-hal bernegara. Penyokong 
sekularisme mendakwa bahawa undang-undang Tuhan sesuai untuk 
nabi di zaman dahulu, ia tidak sesuai untuk diterapkan pada masa kini. 

Dalam sejarah politik, tradisi kuat sekularisme di Turki bermula 
sejak seabad yang lepas. Di mana, Republik Turki adalah sebuah negara 
sekular sejak tahun 1937 di bawah ideologi Kemalis dan pembaharuan 
Mustafa Kemal Ataturk. Ketika dilantik menjadi pemimpin agung 
Turki, Mustafa Kemal Ataturk telah menukar sistem pemerintahan 
Turki Osmani yang dahulunya bercorak Islamik kepada sistem sekular 
totalitarian. 

Perlembagaan Turki menegaskan negara itu sebagai sebuah 
negara republik sekular dan demokratik. Sewaktu pilihan raya Presiden 
pada tahun 2007, para golongan sekularis amat bimbang sekiranya 
presiden terpilih dari AKP, sebuah parti politik dengan akar-umbi Islam. 
Ia akan merosak sistem sekular Turki. Pencalonan Abdullah Gul amat 
menakutkan mereka kerana Presiden Turki merupakan Panglima Besar 
Tentera yang mempunyai hak veto. Pemimpin ketenteraan Turki pada 
masa lepas telah menyatakan bahawa mereka menolak untuk melawat 
istana presiden jika seorang wanita yang memakai tudung tinggal di 



MEMAHAMI FENOMENA AKHIR ZAMAN |   5 

dalamnya. Ternyata apa yang ditakutkan oleh pemimpin tentera yang 
berfahaman sekularis masa lepas telah menjadi kenyataan ketika 
Turki di bawah Presiden Erdogan. Terkini, sejak di bawah Presiden 
Erdogan, situasi negara Turki yang sekular tiba-tiba bertukar haluan 
kepada sebuah negara Islam yang sangat digeruni saat ini. Ternyata 
setelah menjadi Presiden Turki, Erdogan berjaya membangun Negara 
Turki yang modern berasaskan nilai-nilai Islam. Erdogan satu-satunya 
pemimpin dunia Islam hari ini yang paling berani melontarkan kritikan 
keras terhadap Israel, Amerika Syarikat dan Eropah. 

Dalam keyakinan kepada Tuhan, individu sekularisme hanya 
memandang fahaman wujudnya Tuhan sekadar hasrat individu. 
Wujudnya Tuhan hanya sebuah persepsi, ilusi dan rohani diri individu 
yang meyakini. Perasaan terhadap Tuhan itu, tidak boleh dibawa-
bawa kepada masyarakat ramai, kerana ia tidak sesuai. Demikian juga 
kepercayaan kepada adanya hari kiamat merupakan satu pandangan 
yang berasingan dengan negara dan masyarakat.  Berdasarkan kenyataan 
ini, maka individu yang berfahaman sekularisme mempunyai ciri-ciri 
seperti berikut:
1.	 Anti agama dan tidak mahu menggunakan istilah syariah
2.	 Akhlak yang diterimapakai lebih merujuk kepada etika dan norma 

yang berubah-ubah mengikut kehendak semasa 
3.	 Kebendaan menjadi kayu ukur yang utama dalam menentukan 

kebenaran sesuatu perkara
4.	 Pendidikan, ekonomi, kewangan, pengurusan, pentadbiran, 

perubatan dan seluruh aktiviti kehidupan manusia tidak boleh 
dikaitkan dengan nama Tuhan dan agama. 

5.	 Keyakinan terhadap hari kiamat hanya hak peribadi, sementara 
keyakinan ini bersifat ilusi, rohani dan hak peribadi. Keyakinan 
kepada Tuhan dan hari kiamat tidak boleh dibawa kepada hal-hal 
dunia. 

ATEISME
Ateisme adalah salah satu bentuk pemikiran yang tidak percaya kepada 
wujudnya Tuhan. Termasuk tidak meyakini adanya hari kiamat. 
Sekiranya ateisme meyakini adanya hari kiamat tetapi bukan kiamat 
seperti yang diyakini oleh orang-orang yang beragama. Sememangnya 
dunia ini boleh hancur setelah tidak mampu menahan beban tekanan 

usia yang terlalu tua dan rapuh, tetapi kehancuran dunia ini hanya 
semata-mata sebagai satu fenomena alam. 

Berdasarkan fakta keyakinan dan kepercayaan ini, dapat dinyatakan 
bahawa ateisme bukanlah suatu agama, tetapi ia merupakan satu bentuk 
kepercayaan yang menafikan kewujudan Tuhan. Menurut ateisme 
kepercayaan kepada Tuhan merupakan satu candu, atau spekulasi, atau 
satu kemunduran berfikiran. Istilah Tuhan hanya ada dalam rumusan 
otak orang-orang yang mundur dan terbelakang. Lantaran itu, orang-
orang yang berfahaman ateisme, mereka tidak percaya dengan Tuhan 
dan mereka memusuhi orang-orang yang beragama. Dalam kehidupan 
berpolitik dan bernegara, orang-orang ateisme amat memusuhi agama. 
Kerana agama dan penganut-penganut agama adalah orang-orang yang 
mundur dalam semua aspek. Lantaran tidak percaya dengan Tuhan, 
mereka juga tidak meyakini adanya hari kiamat dan alam akhirat. 

Walaupun penafian kuasa dan adannya Tuhan ini telah wujud 
pada zaman-zaman kuno, contohnya orang-orang yang hidup di 
zaman jahiliah. Akan tetapi fahaman ateisme tumbuh secara pemikiran 
bermula pada abad ke-19. Di antara tokoh-tokoh utama ateisme adalah 
Karl Marx (1818-1883), Friedrich Nietzche (1844-1900) dan Sigmun 
Fruid. Ketiga-tiga tokoh ini pengasas fahaman ateisme di Uni Soviet, 
atau Rusia sekarang. Walaupun ateisme ini diasaskan dan dilahirkan di 
Rusia, tetapi banyak negara Eropah Timur menganut fahaman ateisme 
dalam menjalankan kehidupan berpolitik dan mentadbir negara. 

Istilah ateisme adalah berasal daripada bahasa Yunani, iaitu 
atheos yang bermakna tanpa Tuhan, atau tiada Tuhan. Istilah ini 
digunakan oleh individu, atau kumpulan masyarakat yang menafikan 
kewujudan Tuhan yang disembahkan oleh orang-orang yang memeluk 
agama. Dengan perkembangan kebabasan berfikir dan kritikan 
terhadap agama, penggunaan istilah ateisme kemudian menjadi lebih 
spesifik dan terurus. Abad ke-18, zaman kesedaran, menyaksikan 
antara individu pertama yang menggelarkan diri mereka sebagai ‘ateis’, 
manakala Revolusi Perancis merupakan antara peristiwa pertama yang 
menyaksikan pergerakan politik yang menyokong idea pemikiran 
manusia.  Argumentasi-argumentasi menyokong ateisme mengambil 
pendekatan falsafah, sejarah dan sosial-budaya. Antara rasional individu 
yang menganut ateis untuk menafikan adanya Tuhan adalah kekurangan 
bukti emperikal, permasalahan logikal dan kesengsaraan. 

Menurut tinjauan Gallup International (2015), bilangan penganut 
ateisme menunjukkan seramai 11 % daripada 64,000 responden merujuk 
kepada diri mereka sebagai ‘ateis yakin’. Menurut tinjauan ini, benuah 
Eropah dan Asia Timur merupakan kawasan dengan kadar ateisme 
tertinggi. Pada tahun 2015, seramai 61 % penduduk Cina menganut 
ateisme. Manakala menurut tinjauan Eurobarometer, seramai 20 % 
penduduk Eropean Union (EU) mendakwa ketidakpercayaan mereka 
terhadap Tuhan. Dengan perkataan lain, mereka tidak percaya kepada 
adanya Tuhan, atau anti Tuhan. Friedrich Nietzsche (1900), merupakan 
antara ahli falsafah yang paling lantang menyarankan kepada ateisme. 
Menurut Nietzsche, Tuhan yang diyakini oleh orang-orang beragama 
telah mati. Pernyataan ini telah menggemparkan masyarakat Barat pada 
zaman itu. Pemikiran Nietzsche ini menandakan bermulanya perubahan 
nilai dalam umat Kristian Barat. Dengan disebarkan fahaman ini, sistem 
nilai umat Kristian Barat, mula berubah dan tidak lagi berpusat kepada 
ajaran akidah Kristian. 

Menurut individu, atau masyarakat yang menganut ateisme, tidak 
ada istilah syurga dan neraka. Menurut ateis percaya bahawa moral 
tidak perlu wujud daripada rasa takut kepada neraka atau ganjaran 
syurga. Penganut ateisme menganggap bahawa kebolehan manusia 
untuk berbuat baik atau salah tidak memerlukan kewujudan Tuhan dan 
syaitan. 

ISLAM MENOLAK SEKULARISME
Walaupun pada peringkat awalnya, fahaman sekularisme hanya 
berkembang di Barat dan ia timbul disebabkan perlawanan para 
ilmuwan terhadap kuasa mutlak gereja, tetapi ke belakangan, kesan 
dari fahaman sekularisme juga berjangkit kepada ilmuwan Muslim dan 
negara-negara Islam. Lantaran itu, banyak negara Islam dan ilmuwan 
Muslim yang mengamalkan sistem sekularisme dalam kehidupan 
berpolitik, berorganisasi dan beraktiviti seharian. 

Islam menolak fahaman sekularisme kerana esensi dan objektif 
dari fahaman itu bertentangan dengan ajaran Islam yang bersifat syumul, 
komprehensif dan nilai-nilai akhlak yang mulia. Menurut sekularisme 
bahawa agama adalah hak individu, fahaman dan keyakinan terhadap 
agama tidak ada perkaitan dengan hak-hak seseorang. Demikian juga 
agama tidak memiliki hubungan dengan pekerjaan, amalan dan hak-
hak individu dalam bernegara. Sekiranya individu percaya dengan 

Tuhan dan hari kiamat itu hanya bersifat hak peribadi. Individu itu 
boleh percaya dengan Tuhan dan meyakini adanya hari kiamat, tetapi 
ia tidak boleh mengisytiharkan dan mempengaruhi orang lain untuk 
bersamanya. Menurut individu yang sekularisme, kepercayaan kepada 
agama dan hari kiamat adalah hak Tuhan. Oleh itu, hak Tuhan itu harus 
diserahkan kepada Tuhan. Tuhan tidak boleh campur tangan dengan 
urusan politik, negara dan pengurusan. Menurut Islam, fahaman seperti 
ini dinilai keluar dari prinsip-prinsip Islam. Dalam Islam, setiap apa yang 
diyakini dan diamalkan atau dipraktekkan dalam kehidupan ini sentiasa 
memiliki perkaitan yang rapat dengan Islam. Kerana semua apa diyakini 
dan diamalkan itu akan diminta pertanggungjawabnya oleh Allah. 
Bahkan jika ia baik akan menjadi catatan amal salih baginya. Sekecil 
apapun pekerjaan baik individu semasa hidupnya, akan diperlihatkan 
kepadanya di akhirat kelak. Demikian juga sebaliknya, sekecil manapun 
pekerjaan buruk individu itu, akan dicatat dan diperlihatkan kepadanya 
di akhirat. 

Oleh sebab itu, orang-orang mukmin amat yakin dengan 
pembalasan baik-buruknya semasa hidup ini. Lantaran itu, orang-orang 
mukmin berusaha dengan bersungguh-sungguh untuk mengumpul 
kurnia, amal-ibadah dan amal salih semasa hidupnya. Kerana keyakinan 
kepada hari kiamat akan meningkatkan kesedaran dan rasa takut kepada 
Allah. Rasa takut kepada pembalasan di hari akhirat mendorong untuk 
rajin berkhidmat dengan baik, amanah, jujur dan bertingkah laku yang 
baik terhadap semua manusia. Menurut orang-orang mukmin setiap 
pekerjaan baik tidak akan disia-siakan oleh Allah. Maknanya selain 
perbuatan baik itu mendapat ganjaran pahala, keredhaan Allah SWT, 
dalam masa yang sama ia akan memetik hasilnya di akhirat kelak.  
Sebagaimana Allah berfirman:

مَنۡ  �أجۡرَ  نضُِيعُ  لَ  نَّ 
إ
� ٰ�لِحَٰ�تِ  �ٱلصَّ لوُاْ  وَعَِ ءَامَنوُاْ  ينَ  ِ �ٱلَّ نَّ  إ

�
�أحۡسَنَ عََلً ٠٣ 

Sesunggunya mereka yang beriman dan beramal salih, 
tentulah Kami tidak akan menyia-nyiakan pahala orang-
orang yang mengerjakan amalannya dengan yang baik. 

(al-Kahfi 18 : 30). 

SAINTIFIK
Apabila kita mendengar kata ‘kiamat’ sudah pasti ia akan menjadi bulu 
roma kita merinding? Memang, informasi mengenai kiamat itu bukan 
sahaja membangkitkan bulu roma dan menggerunkan hati, tetapi ia 
menjadi salah satu keyakinan kepada banyak manusia. Khasnya orang-
orang yang beragama, mereka sangat meyakini adanya hari kiamat 
itu. Walaupun peristiwa kiamat itu amat sukar diramalkan bila ia akan 
terjadi, tetapi berdasarkan analisis saintifik, fenomena kiamat ini boleh 
terjadi seiring dengan kerosakan alam sekitar disebabkan oleh perbuatan 
tangan-tangan manusia. 

Para ilmuwan sendiri ternyata telah menganalisis fenomena 
kiamat melalui pelbagai kajian dan faktor-faktor pemicu kepada 
terjadinya kiamat. Menurut bahasa, kata kiamat itu bermakna hari akhir 
zaman. Menurut istilah kiamat adalah apabila seluruh alam musnah 
(Kamus Dewan, 2007 : 785). Oleh itu, apabila berlakunya peristiwa 
kiamat, seluruh alam dan makhluk akan musnah seketika. Bermakna 
manusia telah memasuki suatu alam yang baharu yang lain daripada 
yang lain. 

Menurut tinjauan ahli-ahli sains, terdapat beberapa faktor yang 
boleh memicu terjadinya kiamat. Faktor-faktor pemicu tersebut seperti 
pemanasan global, bencana meteor, wabak penyakit, perang nuklir, 
perang senjata biologi, ledakan populasi, erupsi vulkanik, jamur, 
dan serangan robot. Sembilan foktor ini merujuk kepada analisis 
perkembangan dunia, kesan dari kemajuan sains dan teknologi kepada 
situasi alam sekitar. 

1.	 Pemanasan Global 
Dilansir dari data yang dikembangkan oleh NASA, selama satu abad 
terakhir ini bahawa permukaan laut telah naik sehingga 17 centimeter, 
ditambah lagi dengan ketebalan ais di kawasan antartika yang terus 
menerus menipis, atau mencair sepanjang beberapa dekad ini. 
Berdasarkan fakta ini, banyak ilmuwan dan saintis telah menganalisis 
kiamat mungkin lebih cepat terjadi dari apa yang dijangkakan. 

Menunut tinjauan sains, proses mencair dan berkurangnya 
populasi ais di bahagian kutub utama dan selatan ini akan membawa 
padah kepada ekosistem alam ini. Makna yang terkandung dari 
kerosakan itu akan menyebabkan air di permukaan laut semakin 

bertambah. Apabila pemanasan global itu terjadi secara konsisten maka 
seluruh dunia dengan sendirinya lebih cepat ditenggelami oleh air. 

Disebabkan tingkat polusi dan suhu global yang semakin 
meningkat, dalam jangka panjang dapat memicu kerosakan ekosistem, 
kekeringan, atau curahan hujan yang berlebihan. Apabila dunia 
mengalami kekeringan, atau musim kemarau yang berterusan boleh 
mengakibatkan planet dunia ini menjadi tidak susai untuk didiami 
oleh manusia lagi. Demikian juga sebaliknya, bila dunia ini telah 
ditenggelamkan oleh air kerana faktor ais di antartika, atau di pelbagai 
kutub telah mencair secara lambat juga boleh menyebabkan dunia 
semakin sempit. Sedangkan populasi manusia bertambah banyak. Ini 
bermakna dunia secara tidak disedari akan berangsur-angsur menuju 
proses kiamat. 

2.	 Bencana Meteor
Bencana meteor adalah salah satu benda langit yang jatuh ke bumi. 
Bencana meteor ini boleh menyebabkan kerosakan yang dahsyat dan 
kemusnahan umat manusia di muka bumi. Masih ingat bagaimana 
populasi dinosaurus boleh musnah jutaan tahun yang lalu? Kemusnahan 
itu semua berpunca daripada serangan meteor. Merujuk kepada 
Gizmodo, bencana seperti ini boleh terjadi kembali bila-bila masa akan 
menimpa manusia. 

Bencana meteor itu juga boleh memusnahkan bumi dan umat 
manusia. Sebagai contoh, melalui peristiwa jatuh meteor di sebuah 
wilayah di Rusia pada tahun 1908 silam yang berhasil menghancurkan 
hutan seluas 2000 kilometer persegi. Selain itu, ditambah lagi dengan 
kenyataan banyaknya jumlah asteroid di ruang angkasa, namun fakta 
ini hanya sebahagian sahaja posisinya dapat dilacak, atau diketahui oleh 
para ahli-ahli sains astronomi. Lantaran fenomena ini dapat diprediksi 
bahawa peristiwa bencana meteor ini dapat terjadi lagi bila-bila masa. 

3.	 Wabak Penyakit
Jangan remehkan ancaman bahaya suatu penyakit. Malah penyakit 
dijangka tidak berbahaya kepada manusia seperti asma ternyata pernah 
menjadi penyebab wabak penyakit yang mematikan yang membunuh 
lebih 20 juta jiwa manusia pada masa Perang Dunia pertama dahulu. 
Sememangnya, perkembangan ilmu perubatan sudah jauh lebih 
maju dan canggih dibandingkan pada masa lalu. Tetapi tidak menupi 

kemungkinan kes yang serupa boleh terjadi kembali menyerang umat 
manusia. Bahkan penyakit itu boleh mengancam banyak nyawa manusia 
bila-bila masa. 

Dapat dilihat dari beberapa kes yang telah terjadi selama beberapa 
dekad ini seperti wabak SARS, MERS dan EBOLA yang membuktikan 
ancaman yang amat berbahaya kepada nyawa manusia. Bahkan 
semenjak bulan Disember 2000 – 2021 ini, seluruh dunia dilanda oleh 
wabak COVID-19. Kesan dari wabak ini seluruh aktiviti perekonomian 
dunia merudum dan anjlok. Merujuk data Universiti John Hopkins, 
jumlah komulatif kematian akibat pandemik COVID-19 mencapai 
1,378,411 nyawa. USA merekodkan jumlah kematian tertinggi 
dengan jumlah 255,541 kes; diikuti oleh Brazil sebanyak 168,613 kes 
kematian. Manakala India dan Mexico pula masing-masing merekod 
lebih 132,726 dan 100,823 kes kematian. Kemudian diikuti oleh United 
Kingdom yang merekod 54,721 kes kematian. Sementara negara-
negara yang melepasti angka 40,000 kes kematian adalah Itali mencatat 
49,261 kes, Perancis mencatat 48,351 kes, Iran mencatat 44,327 kes, 
Sepanyol 42,619 kes, Argentina 36,902 kes, Peru mencatat 35,484 kes, 
Rusia mencatat 35,442 dan Colombia mencatat 35,104 kes kematian. 
Menurut data terkini dari Unversiti John Hopkins jumlah kematian 
kerana COVID-19 mencatat lebih dua juta, atau berjumlah 2,006,732 
kes kematian di seluruh dunia (Sinar Harian, 16 Januari 2021). 

Berdasarkan fakta-fakta ini ternyata kesan wabak penyakit dapat 
memusnahkan umat manusia secara drastik dan mengerikan. Walaupun 
wabak pandemik Covid-19 ini telah mula agak menurun, tetapi sehingga 
kini fenomena Covid-19 ini masih menyerang banyak umat manusia 
di seluruh dunia. Sekiranya wabak Covid-19 ini telah hilang, mungkin 
wabak-wabak penyakit baharu lain akan timbul dan menyerang umat 
manusia bila-bila masa. Oleh sebab itu, kemusnahan umat manusia ini 
berkaitrapat dengan wabak penyakit. 

4.	 Perang Nuklir
Tercatat dalam dokumen sejarah, ketika peristiwa bom atom USA 
terbukti memusnahkan ratusan ribu umat manusia di Hiroshima dan 
Nagasaki pada tahun 1945. Ledakan bom atom itu ternyata membawa 
dampak kemusnahan masal kepada kehidupan alam dan jutaan manusia. 
Menurut ahli sains, kekuatan bom atom 1000 kali ganda lebih dahsyat 
daripada bom nuklir. Ini bermakna sekiranya meletus perang dunia 

ketiga; jika negara-negara yang mempunyai bom nuklir itu meluncurkan 
bom nuklirnya masing-masing, maka sudah dapat dibayangkan ratusan 
juta umat manusia mungkin mati seketika, selain situasi alam menjadi 
rosak dan musnah. 

Menurut data dari laman berita independen, terkini ada 16,300 
senjata nuklir yang dimiliki oleh sembilan negara di dunia. Dapat 
dijangkakan apabila berlakunya konfliks perang dunia ketiga, masing-
masing sembilan negara tersebut menggunakan senjata nuklirnya, maka 
sudah tentu keadaan alam dan seluruh umat manusia akan menerima 
padahnya. Keadaan alam dan seluruh umat manusia sentiasa berada 
dalam keadaan berbahaya. Maknanya dunia ini semakin dekat kepada 
kehancuran, atau proses kiamat mungkin semakin hampir kepada 
manusia. 

5.	 Perang Senjata Biologi
Selain perang senjata nuklir, penggunaan senjata biologi dalam 
peperangan juga dianggap amat berbahaya dan berpotensi dapat 
membunuh ratusan juta umat manusia sekelip mata. Senjata biologi 
merupakan satu senjata yang dibuat oleh para saintis dengan 
memanfaatkan potogen seperti bakteria, atau virus yang telah 
dimodifikasi dengan tujuan untuk melumpuhkan lawan. Penyebaran 
senjata biologi boleh dilakukan melalui udara di kawasan musuh 
atau mana-mana negara yang dianggap musuh. Apabila senjata ini 
digunakan dalam perang, sudah tentu tidak seorang manusia yang boleh 
menyelamatkan diri kecuali manusia yang mendapat rahmat Tuhan. 

Apabila senjata ini digunakan dalam skala yang besar dalam 
medan perang, maka jutaan umat manusia akan mati dan diserang 
wabak penyakit. Selain itu, keadaan alam menjadi rosak dan kehidupan 
haiwan-haiwan juga terancam. 

6.	 Ledakan Populasi
Ledakan populasi merujuk kepada pertumbuhan populasi umat manusia 
yang amat ketara. Ledakan populasi ini tidak dapat dihindari kerana 
pertambahan manusia semakin bertambah setiap hari. Dilansir dari 
Live Science, pertumbuhan populasi yang kian pesat dapat menjadi hal 
yang membahayakan. Apabila fenomena ini berkembang terus tanpa 
kendalian, maka kelaparan dan kemiskinan menjadi tidak terhindar. 

Bayangkan manusia terlalu padat, sementara persediaan makanan 
berkurang. Ditambah lagi tanah pertanian semakin berkuang, semantara 
bangunan dan populasi manusia amat padat. Menurut saintis, akibat 
dari ledakan populasi ini boleh menyebabkan berujungnya kiamat. 

7.	 Erupsi Vulkanik
Erupsi vulkanik adalah ledakan gunung berapi. Menurut Tech Times, 
erupsi vulkanik atau ledakan gunung berapi  salah menjadi salah satu 
penyebab kiamat. Masih segar dalam memori kita ketika tragedi erupsi 
gunung Krakatau di Indonesia pada tahun 1883. Erupsi ini dikabarkan 
paling mematikan dan sepanjang sejarah. Erupsi ini telah menelan 
40,000 nyawa manusia dalam sekelip mata. 

Bencana disebabkan erupsi ini tidak boleh dipandang ringan. 
Kerana sehingga kini masih banyak lagi gunung-gunung vulkanik 
dengan tingkat erupsi yang tinggi yang masih aktif sampai hari ini. 
Erupsi vulkanik bila-bila masa boleh terjadi dan sentiasa mengancam 
nyawa manusia. 

8.	 Jamur
Tidak hanya bakteria dan virus yang dapat memicu wabak yang 
mematikan, akan tetapi jamur juga memiliki bahayanya sendiri. 
Beberapa spesies jamur disinyalir dapat membawa pengaruh mematikan 
hingga turut memicu kepunahan massal. 

Sebagaimana yang diberitakan dari Science, sekitar 250 juta 
tahun yang lalu pernah terjadi kepunahan massal yang menimpa 
pelbagai spesies haiwan dan tumbuhan. Menurut ahli sains, kejadian ini 
berpunca dari jamur berbahaya yang menyebar luas di zaman tersebut. 
Maka dari itu, tidak menutup kemungkinan apabila suatu masa kelak 
wabak jamur berbahaya tersebut kembali menimpa umat manusia. 

9.	  Serangan Robot
Faktor yang pertama ini memang kedengarannya agak simbiosis, 
tetapi apabila kita mengamati perkembangan teknologi semasa 
hari ini bagaimana teknologi telah mengalami perkembangan yang 
sangat pesat; tentu sahaja tidak mustahil kiamat itu akan terjadi. 
Artificial intelligence (AI), atau sering kali diterjemahkan sebagai 
kecerdasan buatan merupakan salah satu teknologi yang sedang marak 
dikembangkan dan telah diterapkan dalam pelbagai bidang, termasuk 
untuk kegunaan militer.  

Tidak menutup kemungkinan bahawa suatu ketika peralatan 
militer menjadi semakin canggih hingga memanfaatkan penggunaan 
robot sebagai tentera di medan perang, sepertimana layaknya di film 
terminator. Apabila digunakan untuk tujuan yang tidak baik, dapat 
menimbulkan ancaman yang sangat berbahaya kepada kehidupan 
manusia. Lantaran amat besar bahayanya, maka organisasi Pertubuhan 
Bangsa-Bangsa Bersatu (PBB) telah memperingatkan negara-negara 
maju dalam hal penggunaan tenaga robot tersebut bagi tujuan militer 
(Science Discovery, 26 Mac 2019). 

Selain kesembilan faktor pemicu kiamat ini, terdapat ahli sains 
yang cuba menjelaskan skenario kiamat dari perspektif astronomi. 
Premadi, astronom dan pensyarah kanan Program Studi Institut 
Teknologi Bandung mengatakan bahawa astronomi juga mempunyai 
tinjauan yang berbeza mengenai berakhirnya kehidupan manusia dan 
semua makhluk di alam semesta ini, atau hari kiamat. Menurut Premadi 
(2021), ada tiga skenario kiamat dari perspektif astronomi. 

Pertama, Premadi mengaitkan peristiwa kiamat dengan  film 
Armageddon. Satu team yang beranggotakan banyak ahli dikirim ke 
luar angkasa untuk menghancurkan asteroid sebelum menumbuk bumi. 
Skenario itu, masuk akal kerana menurut astronomi walaupun tidak 
diketahui secara pasti bila asteroid menumbuk bumi. Kedua, seperti 
prediksi suku Maya bahawa kiamat datang pada tahun 2012. Menurut 
scenario ini, menyebutkan inti bumi yang selama ini stabil, secara 
perlahan-lahan akan memuai. Akibat perubahan ini membuat lautan 
mengeluarkan gelombang yang sangat besar dan tinggi.  Kesan dari 
gelombang yang sangat besar dan tinggi ini menjadikan sebahagian 
besar bumi tenggelam sehingga menyebabkan  umat manusia dan 
makhluk hidup mati secara massal.  

Ketiga, kiamat boleh terjadi bermula dari sumber kehidupan 
manusia di bumi. Matahari seperti bintang lain, matahari berevolusi 
memuai hingga mencapai tahap yang kritikal sehingga menelan bumi 
dan seluruh isi galaksi bimasakti. Kiamat ini hanya terjadi pada bumi 
dan planet di galaksi bimasakti (Premadi, 17 Disember 2018). 

Kemajuan sains hari ini sangat pantastik sehingga para ahli sains 
berlumba-lumba untuk  membuat pelbagai teori sains untuk menjelaskan 
tentang fenomena alam semesta, termasuklah menjelaskan tentang hari 
kiamat. Para fisikawan disibukkan dengan awal mulanya kejadian alam. 
Banyak teori yang muncul dari semua hasil penyelidikan. Di antaranya 



MEMAHAMI FENOMENA AKHIR ZAMAN |   15 

Teori Kondensasi, Teori Steady State dan teori the Big Bang. Dari 
sekian banyak teori yang ada, Teori The Big Bang yang dinilai agak 
mendekati kebenaran ilmiah. Demikian juga teori mengenai berakhirnya 
alam semesta ini telah menyita banyak energi para ilmuwan untuk 
mengkajinya. Terlebih lagi dunia hari ini pernah dikejutkan dengan 
salah satu film yang menceritakan hari berakhirnya alam semesta ini, 
hari kiamat. 

Kehancuran alam semesta merupakan peristiwa yang paling 
besar dari serangkaian fenomena alam yang pasti akan terjadi dalam 
sejarah kehidupan manusia dan seluruh makhluk hidup yang wujud di 
bumi ini. Ketika fenomena alam ini terjadi, alam semesta akan kembali 
menyusut dan mengecil, sehingga benda-benda langit saling berlanggar 
disebabkan oleh tekanan kuat dari gravitasi. Kemudian menyebabkan 
kemusnahan dan kehancuran total seluruh alam, berakhirnya kehidupan 
semua makhluk. 

Sains tidak mungkin neutral, tetapi sentiasa mengandung 
nilai-nilai yang menyusup melalui konsensus para ilmuwan yang 
membenarkannya. Sains telah berkembang selama empat abad dalam 
situasi bangsa Eropah sedang dilanda krisis nilai-nilai agama. Ketika 
sains berkembang pesat, para ilmuwan Barat telah melepaskan diri 
mereka dari ikatan gereja. Zaman renaissance di Eropah ternyata telah 
melahirkan ahli-ahli sains yang sekular dan ahli-ahli sains menganggap 
agama tidak memiliki perkaitan dengan sains. Lantaran itu, mereka 
mengeluarkan agama dari ranah sains. Dasar pemikiran sains yang 
mereka susun membatasi sains itu sendiri sedemikian rupa sehingga 
nilai-nilai sains itu tidak pernah mendapat sentuhan agama. 

Tema kehancuran alam semesta perlu ditinjau dari perspektif 
Islam dan sains modern. Hal itu kerana sains dikembangkan untuk 
mencari kebenaran. Ini bermakna ia relevan dengan al-Quran. Kerana 
al-Quran juga menyuruh fikiran manusia untuk mencari kebenaran 
yang hakiki. Kebenaran yang hakiki itu hanya wujud dalam al-Quran. 
Sebab seluruh fenomena alam ini dikenali sebagai ayat-ayat (tanda-
tanda kebesaran Allah). Seluruh alam jagat raya ini dikenali sebagai 
al-kaun, yang dikaji oleh para saintis amat selari dengan perintah al-
Quran, terutama untuk mengkaji dan memikirkannya secara mendalam. 
Kebenaran tentang kehancuran alam semesta terdapat banyak dalam 
ayat al-Quran. Ini bermakna al-Quran mengandungi nilai kebenaran 
yang bersifat absolut. Sains berusaha menjelaskan secara ilmiah dari 

fenomena kiamat itu dan untuk menguatkan informasi yang telah ada 
dalam al-Quran. Ini bermakna fungsi sains untuk mengukuhkan lagi 
kesahihan argumentasi al-Quran, bahawa informasi tentang kiamat itu 
sentiasa memancing fikiran manusia untuk mengakui kebenarannya, 
seterusnya beriman kepadanya. 

Terkini dapatan kajian sains telah mengukuhkan lagi adanya 
hari kiamat. Banyak teori yang telah dikemukakan, di antaranya teori 
yang disusun oleh Sir Jame Jeins, seorang astronom dan oleh Prof. Dr. 
Achmad Baiquni. 

Sir Jame Jeins
Dalam sebuah bukunya yang berjudul Bintang-Bintang Dalam 
Perjalanannya menjelaskan bahawa bulan itu akan mendekati bumi 
secara berperingkat sehingga kedekatannya amat mengancam 
keselamatan bumi. Pada saat itu hari pembalasan akan segera nampak 
dan bulan akan terbelah. Tak syak lagi, bahawa terbelah dan jatuhnya 
bulan terjadi sebagai akibat rosaknya gaya tarik antara bintang dan 
matahari berbenturan dengan bumi, atau apa sahaja yang tidak kita 
ketahui dan tidak dapat dibayangkan. Tanda demikian itu merupakan 
salah satu tanda akan terjadinya hari kiamat. 

Prof. Dr. Achmad Baiquni
Beliau adalah Ketua Dewan Pakar Ikatan Cendikiawan Muslim 
Indonesia (ICMI) dalam bukunya Al-Quran Ilmu Pengetahuan dan 
Teknologi, menjelaskan bahawa ada beberapa skenario tentang 
terjadinya hari kiamat menurut sains. 

Pertama, fakta sains menggambarkan habisnya bahan bakar 
temonuklir iaitu hydrogen dalam matahari. Jika reaksi nuklir semakin 
berkurang, maka matahari akan menjadi sejuk dan bumi akan 
membeku. Tidak ada satu tanaman yang boleh tumbuh di bumi, ini 
bermakna kehidupan di bumi akan berakhir. Waktu yang diperlukan 
matahari untuk menghabiskan bahan bakarnya berkisar kira-kira 
lima milyar tahun. Kedua, fakta sains menggambarkan habisnya 
hydrogen di bumi. Apabila hydrogen itu habis, maka semua makhluk 
hidup akan mati membeku seperti pada skenario pertama. Ketiga, 
fakta sains menggambarkan mengembangnya matahari. Sebagaimana 
diketahui, matahari merupakan salah satu bintang dalam galaksi yang 

letaknya paling dekat dengan bumi. Evolusi matahari akan mengikuti 
bintang-bintang lain iaitu jika ia telah padam, maka matahari akan 
semakin menyusut menjadi kecil sampai pada suatu masa ketika 
energy gravitasinya bertukar menjadi panas dan mengubahnya menjadi 
sebuah bintang raksasa merah. Pada situasi seperti itu sistem tata surya 
sebahagian (termasuk bumi yang didiami manusia) akan tertelan oleh 
matahari. Akibatnya semua makhluk hidup akan mati terbakar. 

Selain itu, perbincangan mengenai kehancuran alam semesta dari 
tinjauan Islam (al-Quran dan sunnah) dan sains menunjukkan adanya 
kesamaan. Informasi al-Quran dan sunnah memberikan petunjuk 
kepada sains dan teknologi bahawa alam semesta akan mengerucut 
atau mengalami kehancuran. Sebagaimana dinyatakan dalam surah al-
Anbiya’ 21: 104 : “Pada hari Kami melipat langit bagaikan melipat 
lembaran buku-buku”. Dalam surah al-Mursalat 77: 8-10: “Apabla 
bintang-bintang binasa dan hilang lenyap. Dan apabila langit 
terbelah. Dan apabila gunung-ganang hancur lebur berterbangan”. 
Secara tekstual dan kontekstual kedua ayat al-Quran ini menjelaskan 
bahawa bagaimana proses terjadinya hari akhir, atau kehancuran dari 
alam semesta. Dalam sains juga menjelaskan proses kehancuran alam 
semesta yang serupa. Menurut Teori Big Crunch bahawa alam semesta 
akan berhenti berekspansi dan menyusut menjadi sebuah titik. Dengan 
demikian, disiplin ilmu Islam memberi informasi yang sangat absolut 
kepada sains. Big Crunch mengatakan bahawa alam semesta akan terus 
berkembang hingga titik optimum. Kemudian setelah mencapai titik 
optimum, maka alam semesta akan mengalami kompresi, atau mengecil 
dan akhirnya kembali menjadi titik. 

Hilangnya gaya gravitasi akan menyebabkan semua benda langit, 
termasuk bumi bergerak bebas tanpa hala tujuan yang jelas. Bahkan 
mungkin saling berbenturan atau berlanggar antara satu dengan yang 
lain. Lebih dari itu, dijangkakan bintang-bintang dan matahari juga saling 
berbenturan sehingga semua benda langit akan meledak hancur-binasa. 
Salah satu bintang yang meledak itu ialah mungkin sahaja matahari 
pada tata surya kita sehingga langit kelihatan merah dan menyilaukan, 
sepertimana dinyatakan al-Quran: “Maka ketika langit terbelah dan 
menjadi merah seperti mawar dan kilauan minyak” (al-Rahman 55 : 37). 
Maknanya ayat ini menjelaskan bahawa langit akan digulung seperti 
lembaran-lembaran kertas. Dalam hal ini akan bertukar bentuk dari luar 
menjadi sempit. Alam semesta menurut Teori Big Crunch tidak akan 

bereskpansi secara berterusan. Menurut rapat massa alam semesta, suatu 
ketika nanti gaya gravitasi antara galaksi yang memperngaruhi ekspansi 
akan melemah. Fenomena ini secara langsung akan mempengaruh 
lajunya ekspansi. Sebagaimana dinyatakan oleh Teori Big Crunch, di 
mana tidak hanya gaya gravitasi yang mempengaruhi ekspansi alam 
semesta. Namun awal mula terjadinya ekspansi itu sendiri juga sangat 
berpengaruh ke atas kelangsungan ekspansi alam semesta ini. Sebuah 
proses ekspansi alam semesta pada peringkat awalnya menghasilkan 
ukuran alam semesta yang berbeza dengan sekarang. Ukuran alam 
semesta pada peringkat awal ekspansi menentukan kelajuan ekspansi 
pada waktu itu. 

Merujuk The Hubble Constant mengukur situasi ketika terjadinya 
ekspansi di alam semesta dan kekuatan gaya gravitasi amat bergantung 
pada kekerapan dan tekanan dari masalah ini dan di alam semesta. 
Dengan kata lain, apabila kerapatan alam semesta lebih besar dari 
kerapatan kritis, maka kekuatan gaya gravitasi akan menghentikan alam 
semesta dari memperluas dan alam semesta akan runtuh kembali pada 
diri sendiri. Demikian juga sebaliknya, apabila kerapatan alam semesta 
kurang dari kerapatan kritis, alam semesta akan terus berkembang dan 
tarikan gravitasi tidak berupaya untuk menghentikan alam semesta dari 
berkembang. Fenomena seperti ini akan menghasilkan ‘Big Freeze’, 
yang mana alam semesta mendingin kerana mengembang dan mencapai 
keadaan entropi. Para ilmuwan berteori bahawa alam semesta dapat 
runtuh pada situasi di mana ia dimulai dan terus memula Big Bang, 
sehingga dengan cara ini alam semesta akan berlangsung selamanya. 
Tetapi fenomena ini mesti melewati tahap fasa ekspansi Big Bang dan 
kontraksi Big Crunch. 

Manfaat Mempelajari Teori Kehancuran Alam
Cita-cita al-Quran dan sunnah yang terpenting ialah membina semangat 
dan aplikasi moral. Salah satu tujuan penting Nabi SAW di utus kepada 
manusia ialah untuk membina dan mengaplikasikan pesan moral 
dalam kehidupan. Lantaran itu, setiap kali penafsiran al-Quran tidak 
dapat melepaskan diri daripada pesan moral. Begitu juga ayat al-Quran 
menjelaskan tentang kehancuran alam semesta, terdapat banyak ibrah 
dan pesanan moral di dalamnya. Di antara pesanan moral di dalam 
kehancuran alam semesta itu adalah: 

1.	 Mengubah persepsi hidup, misalnya hidup yang hanya memandang 
kebendaan semata; lalu diseimbang dengan rohani. Dengan perkataan 
lain, sifat materialisme bertukar kepada mencari kebahagiaan dunia 
dan akhirat. 

Informasi sains telah menyebutkan bahawa kehancuran alam 
semesta pasti akan terjadi. Dalam al-Quran, pelbagai ayat mengajarkan 
akan keyakinan adanya hari berbangkit atau hari pembalasan. Informasi 
seperti ini akan mendorong manusia khasnya para ilmuwan untuk 
mahu mengerjakan amal salih dalam pelbagai situasi semasa menjalani 
kehidupan di dunia ini.

2.	 Membangun rasa tanggungjawab
Salah satu pesan moral yang penting kepada semua manusia 

adalah membina semangat ke dalam jiwa untuk rasa tanggungjawab 
moral; seperti tidak merosak alam semesta yang telah dibina Allah 
SWT dengan sempurna dan indah. 

3.	 Membenah diri seawal mungkin
Sains tidak boleh dinyatakan neutral, melainkan ia nilai-nilai yang 

selalu menyusup melalui para pakar yang mengembangkan sains itu. 
Lantaran itu, setiap individu Muslim mesti mempersiapkan diri dengan 
kekuatan rohani, atan moral yang baik. Umat Islam harus menekankan 
kepada kaum Muslimin, terutama kepada guru-guru sains bahawa sains 
perlu disisipi dengan nilai-nilai Islami dan pesan moral. Dalam Islam, 
kebenaran ilmiah amat berkaitrapat dengan kebenaran yang dibawa 
oleh al-Quran dan sunnah. Sains tidak pernah berdiri sendiri, tetapi ia 
amat berkaitrapat dengan nama Tuhan, atau PENCIPTA. Sudah tentu, 
pesan moral Islam yang terawal ialah menyuruh manusia yang mengkaji 
sains dan meyakini sains itu supaya tunduk, patuh dan taat kepada 
Sang Pencipta Sains itu. Ilmuwan yang salih, beriman dan bertakwa 
tidak akan terperangkap dengan pemikiran Barat yang sekular, di mana 
mereka menganggap bahawa sains hanya untuk sains, atau sains tidak 
ada korelasinya dengan agama. Sebelum para ilmuwan membincang 
tema kehancuran alam semesta, hari kiamat, ternyata pesan moral yang 
teragung dari Islam ialah bahawa kehancuran itu mesti terjadi kepada 
seluruh alam semesta ini. Sekiranya para ilmuwan secara berterusan 
mengkaji tentang kehancuran, atau hari kiamat menurut perspektif sains 
semata, maka mereka tidak akan menemukan jawaban yang sebenar-
benar ilmiah. Hasil penyelidikan dalam pelbagai eksperimen mereka 

tentang hari kiamat tetap hanya berpijak dalam kerangka analisis dan 
ramalan semata. Oleh sebab itu, sains yang sekular ini perlu diberi 
jawaban yang ilmiah dari perspektif al-Quran dan sunnah. 

AL-QURAN DAN SUNNAH
Hari kiamat adalah masa berakhirnya seluruh aktiviti di dunia dan 
berakhirnya alam dunia. Iman kepada hari kiamat ertinya percaya 
bahawa seluruh alam semesta ini dan semua isinya pada suatu ketika 
nanti akan mengalami kehancuran total. Kemudian mengakui dengan 
seyakin-yakinnya bahawa setelah kehidupan di dunia ini ada kehidupan 
yang lebih baik, lebih indah dan abadi. Tidak dapat diragui, rahsia hari 
kiamat hanya Allah SWT sahaja yang mengetahuinya. Dialah Allah 
Yang Maha Berkuasa yang mengatur seluruh alam ini dengan segala 
isinya sesuai kehendak-Nya. Ketika komet Levi-Schumacher masuk 
ke dalam wilayah Tata Surya dan tertangkap oleh Yupiter, banyak 
pandangan yang dikeluarkan oleh para astronom. Mereka mengatakan 
jika komet itu terlepas, maka ia akan menghentam bumi sehingga 
kehidupan seluruh makhluk hidup di bumi akan musnah seketika. 

Di dalam al-Quran, terdapat banyak maklumat penting yang sangat 
jelas kandungannya merujuk kepada hari kiamat. Beberapa tanda-tanda 
hari kiamat salah satunya dimuatkan dalam surah al-Anbiya’ ayat 104:

لَ خَلقٖۡ  جِلِّ لِلۡكُتُبِۚ كََ بدََ�أۡنَٓ �أوَّ مَاءَٓ كَطَيِّ �ٱلسِّ يوَۡمَ نطَۡوِي �ٱلسَّ
نَّ كُنَّا فَٰ�عِلِيَن ٤٠١ 

إ
� ۚٓ ۚۥ وَعۡدًا علَيَۡناَ ُّعِيدُهُ ن

Iaitu pada hari Kami gulung langit sebagai menggulung 
lembaran-lembaran kertas. Sebagaimana Kami telah 
memulai panciptaan pertama begitulah Kami akan 
mengulanginya. Itulah suatu janji yang pasti Kami tepati; 
sesungguhnya Kamilah yang akan melaksanakannya. 

(al-Anbiya’ 21 : 104). 
 

Substansi dari pemberitaan hari kiamat adalah bahawa keadaan 
dunia ini menjadi huru-hara dan hancur lebur. Kehancuran bermula 
dari benda-benda langit yang terbesar seperti bintang-bintang, matahari 
dan pelbagai planet yang wujud di bahagian atas. Sedangkan bulan dan 
bumi merupakan planet yang kecil, yang akan dimusnahkan secara 

bersamaan. Kehancuran bermula daripada langit. Sebagaimana Allah 
berfirman:

مَاءُٓ مَوۡرٗا ٩  يوَۡمَ تمَُورُ �ٱلسَّ
Pada hari ketika langit benar-benar bergoncang.

(al-Tur 52 : 9). 

Ayat ini dikuatkan lagi dengan surah al-Ma’arij ayat 8. 
Sebagaimana Allah berfirman:

مَاءُٓ كَٱلمُۡهۡلِ ٨  يوَۡمَ تكَُونُ �ٱلسَّ
Pada hari ketika langit menjadi seperti luluhan perak.

(al-Ma’arij 70 : 8).

Setelah guncangan dan kahancuran langit, lalu diikuti lagi dengan 
kehancuran benda-benda langit yang lain, seperti matahati, bintang-
bintang dan planet-planet lain lagi. Akibat dari guncangan langit, 
maka cahaya bulan menjadi hilang. Keadaan dunia menjadi gelap 
gulita. Kemudian matahari dan bulan dikumpulkan. Semua manusia 
menjadi bingung, di antara manusia ada yang bertanya kemana kita lari. 
Sebagaimana Allah berfirman:

نُ  ٰـ نسَ
إِ
مۡسُ وَ�ٱلقَۡمَرُ ٩ يقَُولُ �ٱلۡ عَ �ٱلشَّ  وَخَسَفَ �ٱلقَۡمَرُ ٨  وَجُِ

يوَۡمَئِذٍ �أيۡنَ �ٱلمَۡفَرُّ ٠١  كََّ لَ وَزَرَ ١١ 
Dan apabila bulan telah hilang cahayanya. Dan matahari 
dan bulan dikumpulkan. Pada hari itu manusia berkata: ‘ke 
mana tempat berlari? Sekali-kali tidak! Tidak ada tempat 
berlindung. 

(al-Qiyamah 75 : 8-11).
 
Kemudian kerosakan benda-benda langit semakin amat dahsyat 

dan menggerunkan hati semua manusia. Semua bintang dimusnahkan 
dan langit jadi terbelah. Semua manusia serba ketakutan dan mencari 

tempat perlindungan, tetapi tiada satupun tempat untuk berlindung. 
Sebagaimana Allah berfirman:

ذَا 
إ
وَ�   ٩ فرُجَِتۡ  مَاءُٓ  �ٱلسَّ ذَا 

إ
وَ�  ٨ طُمِسَتۡ  �ٱلنُّجُومُ  ذَا  إ

فَ�  
�ٱلجِۡبَالُ نسُِفَتۡ ٠١ 

Maka apabila bintang-bintang telah dihapuskan. Dan 
apabila langit telah dibelah. Dan apabila gunung-gunung 
telah dihancurkan menjadi debu. 

(al-Mursalat 77 : 8-10).

Keadaan dan suasana alam jadi hiruk-pikuk. Kerosakan semakin 
dahsyat. Kemudian matahari digulung dan bintang-bintang berjatuhan. 
Maknanya tiada tempat lagi untuk manusia berlindung. Sebagaimana 
Allah berfirman:

ذَا 
إ
وَ�   ٢ �ٱنكَدَرَتۡ  �ٱلنُّجُومُ  ذَا 

إ
وَ�   ١ رَتۡ  كُوِّ مۡسُ  �ٱلشَّ ذَا 

إ
�

ذَا �ٱلوُۡحُوشُ 
إ
لتَۡ ٤ وَ� ذَا �ٱلعِۡشَارُ عُطِّ

إ
َتۡ ٣  وَ� �ٱلجِۡبَالُ سُيِّ

رَتۡ ٦  ذَا �ٱلبِۡحَارُ سُِّ
إ
تۡ ٥  وَ� حُشَِ

Apabila matahari digulung. Dan apabila bintang-bintang 
berjatuhan. Dan apabila gunung-gunung dihancurkan. 
Dan apabila unta-unta yang bunting ditinggalkan (tidak 
diperdulikan). Dan apabila binatang-binatang liar 
dikumpulkan. Dan apabila lautan dijadikan meluap. 

(al-Takwir 81 : 1-6). 
 
Setelah benda-benda langit berbenturan dan hancur, giliran 

benda-benda di bumi diguncangkan dengan sedahsyat-dahsyatnya. 
Semua manusia bertanya apa yang terjadi di bumi. Informasi seperti ini 
dijelaskan dalam al-Quran. Sebagaimana Allah berfirman:

ذَا زُلزۡلِتَِ �ٱلۡأَرۡضُ زِلزَۡالهََا ١  وَ�أخۡرَجَتِ �ٱلۡأَرۡضُ �أثقَۡالهََا ٢  
إ
�

ثُ �أخۡبَارَهَا ٤  دِّ نُ مَا لهََا ٣  يوَۡمَئِذٖ تَُ ٰـ نسَ
إِ
وَقاَلَ �ٱلۡ

Apabila bumi digoncangkan dengan goncangan yang 
dahsyat. Dan bumi telah mengeluarkan beban-beban berat 
yang dikandungnya. Dan manusia bertanya: ‘Mengapa 
bumi menjadi begini?’.  Pada hari itu bumi menceritakan 
beritanya. 

(al-Zalzalah 99 : 1-4).

Keadaan dunia menjadi hancur lebur dan berantakan. Kerana 
goncangan yang dahsyat dan gunung-gunung hancur bertaburan 
menjadi debu-debu yang beterbangan. Sebagaimana Allah berfirman:

ا ٥ فكََنتَۡ  تِ �ٱلجِۡبَالُ بسَّٗ ا ٤  وَبسَُّ تِ �ٱلۡأَرۡضُ رَجّٗ ذَا رُجَّ إ
� 

نۢبَثّٗا ٦  هَبَاءٓٗ مُّ
Apabila bumi digoncangkan sedahsyat-dahsyatnya.  Dan 
gunung-gunung dihancur luluhkan seluluh-luluhnya.  Maka 
jadilah ia debu yang beterbangan

(al-Waqiah 55 : 4-6). 

Tidak terhenti di sini, keadaan alam semakin berantakan dan 
berhampuran bagaikan debu-debu yang beterbangan. Kemudian 
disusuli dengan tiupan sangkakala bagi menandakan seluruh makhluk 
akan dikumpulkan. Informasi seperti ini dinyatakan dalam al-Quran 
dengan makna yang sangat jelas dan mengerikan. Sebagaimana Allah 
berfirman: 

ورِ فلََٓ �أنسَابَ بيَنَۡمُۡ يوَۡمَئِذٖ وَلَ يتَسََاءَٓلوُنَ  ذَا نفُِخَ فِ �ٱلصُّ
إ
فَ�

 ١٠١
Apabila sangkakala ditiup maka tidaklah ada lagi pertalian 
nasab di antara mereka pada hari itu, dan tidak ada pula 
mereka saling bertanya. 

(al-Mukminun 23 : 101). 

Tiupan sangkala ini menandakan seluruh makhluk, khasnya 
manusia yang telah mati ribuan tahun, atau semua manusia yang telah 
mati dikubur akan dibangkitkan kembali. Manusia yang dibangkitkan 
dari kubur mereka terkejut lalu menyumpah dirinya sendiri. Fakta 
seperti ini selari dengan pernyataan al-Quran. Sebagaimana Allah 
berfirman: 

ينَسِلوُنَ  مۡ  ِ رَبِّ لَٰ  إ
� �ٱلۡأَجۡدَاثِ  نَ  مِّ هُ  ذَا 

إ
فَ� ورِ  �ٱلصُّ وَنفُِخَ فِ 

نُ  ٰـ حَۡ رۡقدَِنَۗۜ هَٰ�ذَا مَا وَعدََ �ٱلرَّ ١٥ قاَلوُاْ يَٰ�وَيلۡنَاَ مَنۢ بعََثنَاَ مِن مَّ
وَصَدَقَ �ٱلمُۡرۡسَلوُنَ ٢٥ 

Dan ditiuplah sangkalala, maka tiba-tiba mereka keluar 
dengan segera dari kuburnya menuju kepada Tuhan mereka.  
Mereka berkata: ‘Aduhai celakalah kami! Siapakah yang 
membangkitkan kami dari tempat-tidur kami (kubur)?’. 
Inilah yang dijanjikan Tuhan Yang Maha Pemurah dan 
benarlah rasul-rasul-Nya.

(Yasin 36 : 51-52). 

Apabila sangkakala pertama ditiupkan, maka bumi dan gunung-
gunang berbenturan. Ketika inilah seluruh makhluk yang telah mati 
dibangkitkan kembali. Seluruh manusia yang telah dikuburkan ribuan 
tahun, atau lebih dibangkitkan kembali dan mereka merasa amat terkejut 
seraya berkata: ‘aduhai celaka kami’. Ketika inilah terjadi kiamat tahap 
pertama. Sebagaimana Allah berfirman:

�ٱلۡأَرۡضُ  لتَِ  وَحُِ   ٣١ حِدَةٞ  وَٰ نفَۡخَةٞ  ورِ  �ٱلصُّ فِ  نفُِخَ  ذَا 
إ
فَ�

حِدَةٗ ٤١ فيَوَۡمَئِذٖ وَقعََتِ �ٱلوَۡاقِعَةُ ٥١  وَ�ٱلجِۡبَالُ فدَُكَّتَا دَكَّةٗ وَٰ
مَاءُٓ فهَِ�يَ يوَۡمَئِذٖ وَاهِيَةٞ ٦١  وَ�ٱنشَقَّتِ �ٱلسَّ

Maka apabila sangkakala ditiup sekali tiupan.  Dan 
diangkatlah bumi dan gunung-gunung, lalu dibenturkan 
keduanya sekali bentur. Maka pada hari itu terjadilah hari 
kiamat.  Dan terbelahlah langit, kerana pada hari itu langit 

menjadi lemah. 
(al-Haqqah 69 : 13-16). 

Setelah tiupan sangkakala pertama, lalu disusuli dengan tiupan 
sangkakala yang kedua. Sebagaimana Allah berfirman:

يوَۡمَئِذٖ  قُلوُبٞ  ادِفةَُ ٧   �ٱلرَّ تتَبَۡعُهَا  اجِفَةُ ٦  �ٱلرَّ ترَۡجُفُ  يوَۡمَ   
رُهَا خَٰ�شِعَةٞ ٩ يقَُولوُنَ �أءِنَّ لمََرۡدُودُونَ فِ  ٰـ وَاجِفَةٌ ٨  �أبصَۡ
ةٌ  ذٗا كَرَّ

إ
رَةٗ ١١ قاَلوُاْ تِلَۡ � ِ �ٱلحَۡافِرَةِ ٠١  �أءِذَا كُنَّا عِظَٰ�مٗا نَّ

اهِرَةِ  ذَا هُ بِ�ٱلسَّ
إ
حِدَةٞ ٣١ فَ� َّمَا هَِ زَجۡرَةٞ وَٰ ن

إ
ةٞ ٢١  فَ� خَاسَِ

 ٤١
(Sesungguhnya kamu akan dibangkitkan) pada hari ketika 
tiupan pertama menggoncang alam.  Tiupan pertama itu 
diiringi oleh tiupan kedua. Hati manusia pada waktu itu 
sangat takut.  Pandangannya jadi tunduk.  (Orang-orang 
kafir) berkata: ‘Apakah sesungguhnya kami benar-benar 
dikembalikan kepada kehidupan semula.  Apakah (akan 
dibangkitkan juga) apabila kami telah menjadi tulang 
belulang yang hancur lumat? Mereka berkata: ‘Kalau 
demikian, itu adalah suatu pengembalian yang merugikan’.  
Sesungguhnya pengembalian itu hanyalah satu kali tiupan 
sahaja.  Maka dengan serta merta mereka hidup kembali di 
bumi yang baharu. 

(al-Naziat 79 : 6-14). 
 
Semua rangkaian peristiwa hari kiamat ini merujuk kepada 

pernyataan al-Quran. Walau bagaimanapun masih terdapat banyak lagi 
ayat-ayat al-Quran yang belum dikutif sebagai referensi pernyataan 
ini. Rentetan peristiwa tersebut belum menggambarkan urutan yang 
sebenar-benar valid dan ia hanya bertujuan untuk memberi gambaran 
secara klasikal. Meskipun demikian, dalil-dalil naqli mengenai 
peristiwa kiamat ini sekurang-kurangnya boleh memberi informasi 


